Meahcceguovddáža stivračoahkkin 16.10.2019
Čoahkkimis: Karen Marie Eira Buljo, Elle Márjá Vars, Marit M. Eira Murud ja Svein Lund (tlf).
1. DÁLÁ DILLI
Maid mii leat bargan:

a. Geologiijabeaivi:
Svein lea bidjan neahttasiidui dieđuid geologiijabeaivvi birra.  Beaivi lihkostuvai bures, nuoraidskuvllas ledje boahtán oahppit. Unnán stivralahtut ledje čájáhusas.

Suohkan lea bivdán min sirdit čájáhusa, muhto mis ii leat gosa sirdit. Eat oaččo viessoláigošiehtadusa, suohkan ii sáhte dakkára ráhkadit go eat lea mii geat galgat láiguhit, musihkkafestivála bokte leat mielde das.

á. Šaddokursa. 

Ollu olbmot ledje doppe. Máret Sárá lei kursadoalli. Sutnje galgat máksit mátkegoluid.

b. Nuohttunkursa. 

Ii mannan nu bures – unnán olbmot ja eai lean guolit. Rolf Ánte lei kursa lágideaddji. Son ii leat bivdán bálkká.

c. Neahttasiidu sámegillii
Elle Márjá lea fargga geargan neahttasiiddu jorgalbargguin maid lea váldán badjelasas.

2.EKONOMIIJA.
Ellen Cecilie lea doaimmahan máksámušaid. Sullii 100.000,- lea kontos.  Svein ii leat sádden buot rehkegiid Meahcceguovddážii. Son ferte sáddet rehkega dihtora ovddas maid lea oastán, sullii kr. 8-9 000. 

Karen Marie muitalii iežas deaivvadeami birra Silje Muotkkain. Sámediggi galgá bovdet Meahcceguovddáža, Anárjoga našunálapárkastivrra (AN) ja earáid geain leat plánat álggahit luondduguovddážiid seminárii/čoahkkimii, ja oažžut min ovttasbargat. Birasdirektoráhtta galgá leat mielde dan čoahkkimis. Sii hálddašit maid ruđaid. Maiddái AN šaddá ohcat ruđa juohke konkrehta doibmii. Dán jagi loahpageahčen dahje ovdal ođđajagi 2020 galggaše bovdet dien čoahkkimii. 

Mearrádus:
Rehketdoallu ferte gárvvistuvvot ja sáddejuvvot revisorii. Ellen Cecilie doaimmaha dan, ja ordne miellahttolisttu, vai diehtit geaid bovdet jahkečoahkkimii. Mii fertet máksit buot rehkegiid mat leat boahtán, earet eará govaid maid leat geavahan čájáhusain. Boahtte stivračoahkkimii ferte oažžut buot dieđuid rehketdoalu birra, vai oažžut buori gova ruhtadilis.

Mii ráhkkanit Sámedikki seminárii/ čoahkkimii ja ráhkadit buori presentašuvnna.

3. 2019 JAHKEČOAHKKIN
Jahkedieđáhus lea notáhtadásis vuos
Mearrádus:
2019 jahkečoahkkin lágiduvvo skábmamánu 25. beaivvi diibmu 17.00 kulturviesu kafeas.  Rehketdoallu ferte leamaš revisora dohkkeheamis dassážii..

Bovdehusreive jahkečoahkkimii galgá sáddejuvvot buohkaide geat leat máksán divvaga, muđui lea jahkečoahkkin rabas buohkaide. Mii guossohit  biđđosa ja/dahje láibevajahasaid jahkečoahkkimis.

4. MÁRKANBÁLGGIS
Plána ferte oaniduvvot. 

Mis leat guokte vejolašvuođa márkanbálgá álggahemiin:

1. Mii sáhttit ásahit ovdaprošeavtta, ja ohcat bargi gii sáhttá bargat dárbbašlaš bargguid ovdal go konkrehtalaččat álgit ráhkadit bálgá. Ja de ohcat ruhtadeddjiid, omd Sámedikki, ovdaprošektii.

2. Nubbi molssaeaktu lea oažžut  čielgasii suohkana juolludan ruđa, 600 000 kr (dahje oasi das), ahte dat biddjojuvvo min bargui márkanbálgáin.

Káren Márjá váldá oktavuođa Johan Vasara ruhtalávdegottis ja ráđđeolmmain , ja oažžu čielggasin mot sáhttit bargat oažžun dihte min oasi dien ruđas dán doibmii. Go dat lea čielgan, de sáhttá stivra bargat viidáseappot áššiin.

Čoahkkin nogai diibmu 21.00.

Marit M. Eira Murud
čálli
